Honde

Elke hond het sy skoonheid – iets aantrekliks is daar in elke brak!

Dink nou maar aan ‘n Spaniel se ore. Dit lyk soos ‘n mooi meisie se lang gladde hare. Of die sonskyn op sy gesig – dis amper soos die rooi van die lipstiffie wat mens se oog vasvang en daar hou. ‘n Poedel weer, het die middeltjie. Soos ‘n breë gordel bokant die heupe wat aandag vestig op wat onder en bo aangaan. En daai gesiggie! So fyn en pikant soos die porseleinfynheid van ‘n skoonheidskoningin. Mens sou nou nie juis sê ‘n Engelse boel het ‘n mooi gesig ie – maar sy borsspiere is so goed ontwikkel! Die Staffie het daai bene, en die Boerboel daai heupe. So is daar nog 110 ander dinge. Dis so wreed om iemand vir die honde te gooi – want daar is sulke oulike honde.

